
Oleh

QURRATU ‘AINI BINTI BAHARUDIN

Disember 2014

Pengerusi  : Nik Farhan Binti Mustapaha, PhD

Fakulti :  Bahasa Moden dan Komunikasi

Isu kelemahan pelajar dalam memahami teks bacaan berbahasa Arab sering berlaku
bukan hanya kepada pelajar sekolah, malah turut melibatkan pelajar Institut Pengajian
Tinggi Awam. Dalam hal ini, para sarjana berpendapat permasalahan ini amat berkait
rapat dengan penggunaan strategi metakognitif dalam proses membaca sesuatu teks.
Oleh itu, kajian ini bertujuan untuk mengenal pasti tahap penggunaan strategi
metakognitif pelajar dalam membaca teks Arab, membezakan penggunaan strategi ini
mengikut jantina pelajar, dan juga mengukur perbezaan penggunaannya mengikut tahun
pengajian. Kajian yang menggunakan pendekatan kuantitatif ini melibatkan seramai 256
orang pelajar Melayu. Mereka merupakan pelajar pengkhususan bahasa Arab yang
dipilih secara rawak dari empat buah universiti di Malaysia. Instrumen berbentuk soal
selidik yang merangkumi tiga kategori utama metakognitif, iaitu strategi global, strategi
penyelesaian masalah, dan strategi sokongan telah dibina untuk mengumpul data kajian.
Selain itu, strategi metafizik turut ditambah ke dalam instrumen kajian sebagai sub
kategori baharu. Data yang diperoleh telah dianalisis secara deskriptif dan inferensi
menggunakan perisian Statistical Packages for The Social Science (SPSS). Hasil analisis
deskriptif menunjukkan pelajar menggunakan strategi metakognitif  secara
keseluruhannya pada tahap sederhana. Dapatan kajian juga menunjukkan strategi global
merupakan strategi yang paling banyak digunakan oleh pelajar, diikuti oleh strategi
sokongan. Strategi penyelesaian masalah pula berada pada kedudukan ketiga, manakala
strategi metafizik mencatatkan rekod yang terendah penggunaannya. Namun begitu,
penemuan baharu ini membuktikan kewujudan strategi metafizik dalam penggunaan
pelajar terhadap strategi metakognitif semasa membaca teks Arab. Selain itu, ujian-t dan



ujian ANOVA memperlihatkan ketiadaan hubungan yang signifikan antara strategi
metakognitif dengan jantina dan juga tahun pengajian. Hal ini bermakna tiada perbezaan
dalam penggunaan strategi metakognitif walaupun jantina dan tahun pengajian para
pelajar adalah berlainan.



Abstract of thesis presented to the Senate of Universiti Putra Malaysia in fulfillment of
the requirement for the degree of Master of Art

THE USE METACOGNITIVE STRATEGIES IN READING ARABIC TEXT
AMONG STUDENTS OF THE PUBLIC INSTITUTIONS OF HIGHER
EDUCATION

By

QURRATU ‘AINI BINTI BAHARUDIN

December 2014
Chairman : Nik Farhan Bt Mustapha, PhD
Faculty :  Modern Language and Communication

Students’ weakness in understanding Arabic texts has been an on-going issue among
pupils and the public institutions of higher education. Due to this, scholars have
proposed that this issue has a thin line with metacognitive strategies used in the process
of reading of one particular text. Therefore, this study was done to identify the level of
metacognitive strategies used by students in reading Arabic texts, to differentiate the
strategies used in accordance to students’ gender and to measure the differences by
following their year of study. This was a quantitative study in nature that involved 256
Malay students. There were those whom specialized in Arabic language and were
chosen randomly from four universities in Malaysia. An instrument of questionnaires
with three main categories of metacognitive strategies was included for data collection,
particularly on global strategy, problem-solving strategy and supporting strategy. Other
than that, metaphysic strategy was added to this instrument as a new subcategory. Data
collected was analysed descriptively and inferentially by means of Statistical Packages
for The Social Science (SPSS). Descriptive results showed that students used
metacognitive strategies moderately. Results also showed that global strategy was the
highest strategy used by the students, followed by supporting strategy. Problem-solving
strategy was the third, while metaphysic strategy showed the lowest strategy used.
However, this study discovered a new strategy which was metaphysic strategy in
metacognitive strategies in reading Arabic texts. Apart from that, t-test and ANOVA test
displayed no specific relationship between metacognitive strategies and gender and year
of study. As a whole, it proved that there was no difference in metacognitive strategies
even though the students’ gender and year of study were different.

BAB SATU

PENDAHULUAN

1.1 Pengenalan

Penguasaan bahasa seseorang bergantung pada kebolehan membaca, menulis,
mendengar, dan bertutur. Walau bagaimanapun antara keempat-empat kebolehan
tersebut, membaca merupakan salah satu aktiviti peringkat tinggi yang sangat
penting kerana ia merupakan kemahiran lanjutan berbanding tiga kemahiran yang
lain (Kamaruddin & Siti Hajar, 1998).

Melalui pembacaan, seseorang itu dapat menimba ilmu secara berterusan,
memperolehi pelbagai maklumat serta meluaskan pandangan, pengalaman serta
pemikiran (Maqdadi & ‘Asyur, 2005). Penegasan tentang kepentingan membaca
telah dinyatakan dalam al-Quran, (al-‘4lag:1-5) :

@ 38T 33 31 g gl G YT B8 86 sl 8t oL B3
(3 i 33 G T i T, 2K o

Bermaksud:

Bacalah (wahai Muhammad) dengan nama Tuhanmu yang menciptakan (sekalian
makhluk). la telah menciptakan manusia dari sebuku darah beku; Bacalah, dan
Tuhanmu yang Maha Pemurah, Yang mengajar manusia melalui pena dan tulisan. la
mengajarkan manusia apa yang tidak diketahuinya.

(terjemahan Tafsir Pimpinan ar-Rahman, Surah al-‘Alaq (96):597)

Selain itu, proses membaca tidak terhad pada membunyikan huruf yang dicetak,
tetapi juga sebagai satu proses pemikiran yang membina (Pumfrey, 1977). Melalui
pembacaan juga, beberapa kebolehan lain boleh digarap seperti kebolehan menilai,
mengulas, memahami kehendak keadaan dan aspirasi apa-apa yang dibaca serta
membentuk sikap dan pemikiran yang terbuka secara positif (Nurulhuda, 2012).

Dalam bidang akademik, sukar untuk seseorang meneruskan pengajian, meluaskan
pengetahuan dan pemikiran, menyelesaikan masalah serta melalui proses
pembelajaran yang berkesan jika mempunyai masalah dalam memahami apa yang
dibaca semasa membaca, pembaca perlu sedar tentang isi kandungan teks yang
dibaca kerana ia menentukan tahap pemahaman yang bakal dikuasai (Yahya, 2008).
Oleh itu, proses membaca sebenarnya menuntut wujudnya hubungan yang aktif
antara pembaca dengan teks bacaan.



1.2 Latar Belakang Kajian

Hubungan yang aktif antara pembaca dengan bahan bacaan perlu digabung jalinkan
kerana pembaca harus mengamati, memahami dan memikirkan sesuatu tentang idea
yang terkandung dalam bahan yang dibaca (Goodman, 1973). Proses ini juga
dianggap sebagai proses komunikasi kerana dalam perlakuan membaca, pertukaran
idea antara penulis dengan pembaca turut berlaku (Moharaini, 1999).

Selain itu, kebolehan dan kemahiran mengaitkan idea dalam pembacaan juga dapat
menentukan kefahaman seseorang dalam mempelajari sesuatu bahasa. Hal ini
menjadi lebih penting ketika membaca teks dalam bahasa kedua atau bahasa asing yang
memerlukan lebih banyak penumpuan, kerana bukanlah sesuatu yang mudah tetapi
memerlukan penumpuan terhadap proses pengawalan dalam bacaan (Nurulhuda, 2012).
Pelbagai tindakan dan aktiviti yang dilakukan oleh pelajar ini sebenarnya dikenali
sebagai strategi membaca (Oxford & Crookall, 1989).

Dalam mengkaji strategi membaca, metakognitif merupakan salah satu strategi yang
mendapat perhatian para penyelidik (Flavell, 1979). Strategi ini bukan hanya
menekankan aspek pembacaan melalui kefahaman kandungan teks, tetapi juga
memupuk kesedaran tentang proses membaca.

Di samping itu, cara ini membolehkan pembaca memberi tumpuan terhadap proses
pengawalan semasa membaca (Yahya, 2002). Menurut Costa (1998), berfikir secara
metakognitif membolehkan seseorang mengawal pembacaannya, selain menambah
pengetahuan dan kebolehan tentang apa yang mereka tahu dan apa yang mereka
tidak tahu.

1.3 Pernyataan Masalah

Kajian metakognitif merupakan suatu kajian keperluan untuk meningkatkan
pemahaman melalui pembacaan (Flavell, 1976). Kenyataan ini menunjukkan bahawa
membaca amat penting pada golongan pelajar sama ada dalam mendalami bahasa
ibunda atau mempelajari bahasa kedua dan bahasa asing.

Yahya (2002) menjelaskan, pelajar yang mempunyai kemahiran metakognitif dapat
dikategorikan sebagai pembaca yang mempunyai pengetahuan bahasa yang tinggi
dan mampu mengawal proses pemikiran serta aktiviti pembacaannya. Hal ini
sekaligus dapat meningkatkan pencapaian akademik pelajar secara keseluruhannya
terutama dalam bidang bahasa Arab sebagai bahasa kedua atau bahasa asing.

Ironinya, prestasi pembelajaran bahasa Arab di Malaysia menunjukkan penguasaan
para pelajar lepasan IPTA didapati masih berada pada tahap lemah kerana kurang
mampu membaca dalam bahasa Arab dengan baik (Ab. Halim, 2007). la bertepatan
dengan beberapa kajian lain seperti yang dijalankan oleh Raja Mohd Fauzi et. al,
(1999), Nasimah (2006) dan Norazman (2006). Selain itu, sarjana mengatakan
pelajar universiti mempunyai strategi metakognitif untuk mengarah dan mengurus
pembacaan mereka, tetapi mereka tidak mengamalkan aktiviti metakognitif secara
strategik walaupun berkeupayaan dalam membaca (Brunning, 1994; Dolak, 2000).
Malah, dipercayai bahawa kemungkinan besar para pelajar mempunyai sedikit
pengetahuan strategi melalui pengetahuan dan pengalaman yang dilalui tetapi tidak
tahu cara untuk menggunakannya dengan berkesan (Safiah, 1990).

Implikasi daripada situasi-situasi ini menyebabkan pelajar akan gagal memahami
teks Arab jika tidak mempunyai kemampuan menggunakan strategi membaca dengan
betul (Nik Farhan, 2011).

Bagi meningkatkan penguasaan membaca, pakar mencadangkan strategi
metakognitif ini direalisasikan dalam bidang pembacaan (Cohen, 1998; Mohammad
Haron, 1988). Hal ini sekaligus dapat meningkatkan pencapaian akademik pelajar
secara keseluruhannya terutama dalam bidang bahasa Arab sebagai bahasa kedua
atau bahasa asing.

Justeru, adalah menjadi keperluan untuk kajian ini dijalankan bagi mengisi
kelompangan yang sedia ada. Dengan mengenal pasti strategi metakognitif dalam
membaca teks bahasa Arab sama ada ianya digunakan oleh pelajar secara sedar atau
tidak sedar, maka didapati para pelajar akan dapat menerokai sesuatu ilmu itu di
samping menyelongkar kesan serta kemampuan mereka dalam membaca.

1.4 Objektif Kajian
Objektif kajian ini adalah seperti berikut:

1- Mengenal pasti tahap penggunaan strategi metakognitif pelajar dalam
membaca teks Arab.

2- Membezakan penggunaan strategi metakognitif pelajar dalam membaca teks
Arab mengikut jantina.

3- Mengukur perbezaan penggunaan strategi metakognitif pelajar dalam
membaca teks Arab mengikut tahun pengajian.

1.5 Persoalan Kajian

Kajian ini cuba menjawab soalan-soalan berikut:

1- Apakah tahap penggunaan strategi metakognitif pelajar dalam membaca teks
Arab?

2- Adakah terdapat perbezaan penggunaan strategi metakognitif pelajar dalam
membaca teks Arab mengikut jantina?

3- Adakah terdapat perbezaan penggunaan strategi metakognitif pelajar dalam
membaca teks Arab mengikut tahun pengajian?

1.6 Hipotesis Kajian
Hipotesis kajian ini adalah seperti berikut:

1- Hipotesis 1:
Ha : Terdapat perbezaan signifikan dalam penggunaan strategi metakognitif antara
pelajar lelaki dengan perempuan.

2- Hipotesis 2:
Ha : Terdapat perbezaan signifikan dalam penggunaan strategi metakognitif pelajar
tahun satu (1), dua (2), dan tiga (3).



1.7 Batasan Kajian

Kajian yang baik perlu mempunyai matlamat dan fokus yang jelas supaya lebih
terarah dan mendalam. Oleh itu, batasan kajian ini memberi gambaran jelas tentang
sampel kajian, bidang kajian, instrument, dan data yang akan digunakan dalam kajian
ini seperti sub topik berikut:

1.7.1 Sampel Kajian

Kajian ini dilaksanakan di empat buah Institut Pengajian Tinggi Awam (IPTA) di
Malaysia, iaitu Universiti Putra Malaysia (UPM), Universiti Malaya (UM),
Universiti Kebangsaan Malaysia (UKM), dan Universiti Islam Antarabangsa
Malaysia (UIAM). Seramai 256 orang pelajar dalam bidang pengkhususan bahasa
Arab telah dipilih. Rasional pemilihan sampel kajian ini akan dijelaskan secara
terperinci pada bab tiga dalam sub topik reka bentuk kajian.

1.7.2 Bidang kajian

Strategi metakognitif yang dibincangkan dalam kajian ini hanya merangkumi empat
(4) bahagian, iaitu; Strategi Global (Global Strategies), Strategi Penyelesaian
Masalah (Problem-Solving Strategies) dan Strategi Sokongan (Support Strategies)
serta strategi metafizik (Metaphsic Strategies).

1.7.3 Instrumen Kajian

Kajian ini menggunakan instrumen soal selidik yang merangkumi 35 item soalan
bagi mendapatkan data untuk dijadikan bahan kajian yang konkrit untuk dianalisis.
Hal ini bersesuaian dengan reka bentuk kajian yang akan dijelaskan dalam bab tiga
berkaitan metodologi kajian kelak.

1.8 Kepentingan Kajian

Kepentingan kajian ini dijalankan adalah seperti berikut:

1- Kemampuan seseorang pelajar membaca dengan baik menjadi ukuran
sama ada pelajar telah menguasai bahasa dengan baik atau sebaliknya.
Strategi metakognitif ini menjadi pilihan pengkaji kerana memandangkan
ia perlu dalam konteks pelajar universiti hari ini yang masih lemah dalam
membaca.

2- Hasil daripada kajian ini diharap dapat memberi sumbangan idea dan
pengetahuan kepada guru-guru untuk mempelbagaikan gaya dan
keperluan dalam melaksanakan pengajaran dan pembelajaran membaca.

3- Selain itu, hasil daripada kajian ini diharap dapat membantu para
penyelidik dan pendidik bahasa untuk menjalankan kajian mengenai
membaca, menggunakan pendekatan kualitatif dalam mendapatkan data,
dan mampu dijadikan sebagai panduan kepada penyelidik lain untuk
menjalankan kajian yang seumpama dengan kajian pengkaji.

1.9 Definisi Operasional

Kajian ini tertakluk kepada definisi yang dimaksudkan seperti berikut:

1.9.1 Strategi Metakognitif

Strategi metakognitif merujuk kepada kesedaran pembaca terhadap tindakan minda,
pemantauan, dan pengawalan ketika membaca (Anderson, 1991). Dalam kajian ini,
strategi metakognitif yang dimaksudkan terbahagi kepada empat (4) kategori, iaitu
strategi global, strategi penyelesaian masalah, strategi sokongan, serta strategi
metafizik.

1.9.2 Strategi Global

Strategi global lebih menjurus kepada tujuan dan perancangan dalam pembacaan teks
Arab. Strategi ini lebih menekankan penetapan tujuan membaca yang jelas sebagai
penentu kepada tindakan semasa membaca teks tersebut. Contohnya, apabila
pembaca menyedari kefahamannya sudah terjejas, pembaca menentukan apa yang
harus dibaca dengan teliti dan apa yang perlu dibaikan.

1.9.3 Strategi Penyelesaian Masalah

Strategi penyelesaian masalah melibatkan bila dan bagaimana pembaca memeriksa
tahap pemahaman masing-masing. Dalam strategi penyelesaian masalah, pembaca
berbeza dalam melakukan aktiviti penyelesaian masalah. Contohnya, pembaca yang
mengalami masalah dalam memahami teks naratif, akan mengambil tindakan dengan
membuat andaian kesudahan cerita.

1.9.4 Strategi sokongan

Strategi sokongan ialah kaedah atau tindakan tambahan yang dapat membantu
pembaca untuk memahami teks jika merasakan perlu, contohnya dengan merujuk
bahan lain, menyoal teks dan mencatat nota selain tindakan lain yang dirasakan perlu
untuk mengukuhkan lagi pemahaman.

1.9.5 Strategi Metafizik

Strategi Metafizik merupakan strategi berunsurkan ketauhidan dan pengakuan
tentang ilahiyyat atau ketuhanan yang membolehkan pelajar menggunakannya secara
berterusan dalam pembacaan teks Arab, contohnya memulakan pembacaan dengan
Bismillah dan mengakhiri pembacaan dengan Alhamdulillah.

1.9.6 Membaca Teks Arab

Membaca teks Arab yang dimaksudkan ini, sebarang bahan berbahasa Arab yang
pernah dibaca oleh pelajar.



1.10 Kesimpulan

Kajian berkaitan strategi metakognitif adalah amat penting dalam bidang
pembelajaran bahasa dan harus diketengahkan. Hal ini kerana strategi metakognitif
mampu memberikan gambaran tentang diri pelajar supaya lebih berdikari dalam
bidang pembacaan. la juga boleh diajarkan kepada pelajar yang kurang berjaya
dalam pembelajaran dan sekaligus dapat memantapkan penguasaan mereka dalam
kemahiran membaca teks Arab. Tambahan lagi, kajian tentang strategi metakognitif
dalam bahasa Arab amat kurang diberi tumpuan dan penekanan.

